
潤燥之劑 

搜風順氣丸 治風秘腸風。 

原文 

搜風順氣大黃蒸，郁李麻仁山藥增，防獨車前及檳枳，

菟絲牛膝山茱仍，中風風秘及氣秘，腸風下血總堪憑。 

 

註釋 

大黃(九蒸九晒)五兩、大麻仁、郁李仁(去皮)、山藥(酒蒸)、車前子、牛膝

(酒蒸)、山茱萸肉各三兩，菟絲子(酒浸)、防風、獨活、檳榔、枳殼(麩炒)各一

兩，蜜丸。○防、獨潤腎搜風，檳、枳順氣破滯。大黃經蒸晒則性稍和緩，同二

仁滑利潤燥通幽。牛膝、車前下行利水。加山藥、山茱、菟絲固本益陽，不使過

於攻散也。 

 


